
Համայնքի 2017-2021 թվականների զարգացման ծրագրերով նախատեսված 2018 թվականին կատարած աշխատանքների մասին

Ուղեցույց ունենալով  համայնքի 2017-2021 թթ. զարգացման ծրագրերը, համայնքապետարանը, նրա աշխատակազմը հնարավորության սահմաններում  նպատակաուղղված աշխատանք է կատարել 2018 թվականին նախատեսված խնդիրները լուծելու ուղղությամբ:

Հաշվետու տարվա ընթացքում լուրջ աշխատանք է կատարվել համայնքի բյուջեի կատարման ուղղությամբ: 2018 թվականին համայնքի բյուջեի եկամուտները կազմել են 757458,42 հազար դրամ, իսկ միայն վարչական մասի եկամուտները կազմել են 712008,19 հազար դրամ:

Համայնքի հաշվետու տարում սեփական եկամուտները վարչական մասով կազմել են 383951,49 հազար դրամ, նախորդ տարվա 236977,4 հազար դրամի դիմաց աճը 2017 թվականի համեմատությամբ  կազմել  է  62,1 %:

Համայնքի 2018 թվականի բյուջեի ծախսերը տարեկան կտրվածքով կազմել են 757458,42  հազար դրամ: Տեղական ինքնակառավարման  ոլորտին ուղղվել է 134278,885 հազար դրամ, մշակույթի և սպորտի ոլորտին` 163793,84  հազար դրամ, բնակարանային կոմունալ տնտեսության ոլորտին` 102112,0 հազար դրամ:

Հաշվետու ժամանակաշրջանում, չնայած ֆինանսական միջոցների սակավությանը, համայնքապետարանը և նրա աշխատակազմը գործունեության կարևոր ուղղություն է համարել քաղաքաշինության, կոմունալ տնտեսության, տրանսպորտի և ճանապարհաշինության տնտեսության պահպանման ոլորտները:

Ճանապարհաշինության և ճանապարհների պահպանման նպատակով 900,0 հազար դրամ է ծախսվել համայնքի կենտրոնական համարվող փողոցների երթևեկելի հատվածների ընթացիկ նորոգման համար: Իրականացվել է նաև ընթացիկ նորոգում  ավազակոպտային  խառնուրդով փողոցների հարթեցում:    
     Հիմնովին վերանորոգվել , բարելավել և ասֆալտապատվել է համայնքի Իսակով փողոցի թիվ, թիվ  99, 101, 101ա, 74 ա, Թումանյան փողոցի թիվ 33 բազմաբնակարան բնակելի  շենքերի բակերը, այդ նպատակի համար ֆոնդային բյուջեից ծախսվելով 10998,6 հազար դրամ: Ընթացիկ նորոգման է ենթարկվել Շահումյան փողոցի թիվ 14 բազմաբնակարան բնակելի շենքի թեք տանիքը, ծախսելով  994,5 հազար դրամ:

2018 թվականի ընթացքում գործունեություն է իրականացվել համայնքի ազգաբնակչության ապրելակերպը բարելավելու, պատշաճ սպասարկումներ և ծառայություններ իրականացնելու, նրանց առջև ծառացած խնդիրներին լուծում տալու ուղղությամբ: Համայնքի տարածքում տնկվել են ծառեր և թփեր: Մաքրվել է Արտաշատ համայնքի քաղաքային լճի հատակը  տիղմից,  կատարվել է կուտակված մասսայի տեղափոխում: Վերականգնվել ու  վերանորոգվել են որոշ բազմաբնակարան բնակելի  շենքերի առանձին հանգույցները` տանիքները, ջրամատակարարման և ջրահեռացման ներքին ցանցերը, մուտքերի դռները, աստիճանավանդակները և նրանց բազրիկները:

Հաշվետու ժամանակաշրջանում հետևողական աշխատանք է կատարվել քաղաքի փողոցների, բազմաբնակարան բնակելի շենքերի բակերի լուսավորության համակարգի  սպասարկման անհրաժեշտության դեպքում վերանորոգման և վերակառուցման ուղղությամբ: Այդ  աշխատանքները կատարելու համար ծախսվել է 12484,49 հազար դրամ: Կառուցվել և վերակառուցվել են  բազմաբնակարան բնակելի շենքերի բակերում գործող  խաղահրապարակները,  զրուցարանները:

Համայնքի տարածքում աղբահանությունը պատշաճ կերպով կազմակերպելու համար  57054,97  հազար դրամ է ծախսվել:  Ձեռք է բերվել ավելի քան 50 հատ աղբամաններ, որոնք տեղադրվել են Օգոստոսի 23,  Երևանյան,  Շահումյան և Իսակով փողոցների վրա, ծախսվել է 2750,0  հազար դրամ:

Հաշվետու ժամանակաշրջանում  տրվել է 62 շինարարական թույլտվություններ, 70 ճարտարապետա-նախագծային  առաջադրանքներ, քանդման 4 թույլտվություն: Տրվել է շինարարական ավարտական 26  արձանագրություն:

Հետևողական  աշխատանք է տարվել համայնքի կանաչ տարածքների, ծաղկապատ գազոնների ստեղծման, մշակման, խնամքի և պահպանության ուղղությամբ, այդ աշխատանքների համար ծախսելով 10999,39   հազար դրամ:

Համայնքի 2017-2021 թվականների զարգացման ծրագրերի շրջանակներում 2018 թվականի աշխատանքային պլանի կատարմանը մեծապես նպաստել են  նաև աշխատակազմի կրթության, մշակույթի և սպորտի, սոցիալական հարցերի և ծրագրերի բաժինները, որոնց կողմից կազմակերպվել են բազմաթիվ և բազմաբնույթ միջոցառումներ:

